
{लोक कला महोत्सव: 
बाल मांगणियार कलाकारों 
ने बजाई खड़ताल 

...पढ़े पेज 2 पर

{चाचा ने नाबालिग 
भतीजी को कुल्हाड़ी से 
काटा: एक 40 वार किए

...पढ़े पेज 4 पर

>अंदर विशेष

पर जोर दिया गया है।
में काम करना है।

विमेंस प्रीमियर लीग का 
मिनी ऑक्शन आज
कोच्चि। विमेंस प्रीमियर लीग के 
पांचवें सीजन के लिए खिलाड़ियों 
की नीलामी आज कोच्चि में होगी। 
ऑक्शन शाम 5:30 बजे शुरू 
होगा। इस मिनी ऑक्शन में 146 
खिलाड़ियों पर बोली लगेगी। 
इनमें से 27 खिलाड़ी खरीदे जा 
सकते हैं। विदेशी खिलाड़ियों के 
लिए सिर्फ 7 स्लॉट खाली हैं। 
नीलामी से पहले यूपी वॉरियर्स के 
पास सबसे ज्यादा 3.75 करोड़ 
रुपए बचे हैं। वहीं, मुंबई इंडियंस 
के पास सबसे कम 90 लाख 
रुपए हैं।

नहीं चाहती थी राजीव 
पीएम बनें: सोनिया
नई दिल्ली। सोनिया गांधी ने 
कहा- जब राजीव गांधी को 
देश का प्रधानमंत्री बनाया जा 
रहा था, तब मैं इस फैसले के 
खिलाफ थीं। कभी नहीं चाहती 
थीं कि राजीव गांधी प्रधानमंत्री 
बनें। मेरी किताब आने पर कुछ 
‘तमाशा’ जरूर होगा। दशकों से 
लोग मेरी कहानी बता रहे, अब 
मेरी बारी है अपनी कहानी बताने 
की। सोनिया गांधी पर लिखी 
गई किताब ‘बिलॉन्गिंग: अ 
जर्नी ऑफ लव’ 10 नवंबर को 
रिलीज होगी। उन्होंने मंगलवार 
को X पर इसका नया वीडियो 
पोस्ट किया।

मुंबई। टाइगर श्रॉफ पर हुई गोलीबारी 
के बाद FWICE के प्रेसिडेंट 

बीएन तिवारी ने 
सुरक्षा न मिलने 
पर बॉलीवुड 
को उत्तर प्रदेश 
शिफ्ट करने की 
चेतावनी दी है। 

FWICE प्रेसिडेंट बीएन तिवारी ने 
कहा कि इस बार टाइगर श्रॉफ पर 
हुई गोलीबारी केवल डराने के लिए 
नहीं, बल्कि जान से मारने के इरादे 
से की गई थी।

उन्होंने बताया कि यूनियन 
ने केंद्रीय गृह मंत्री अमित शाह, 
महाराष्ट्र के मुख्यमंत्री देवेंद्र 
फडणवीस, पुलिस कमिश्नर और 
प्रोड्यूसर बॉडीज को पत्र लिखकर 

सुरक्षा की मांग की है। तिवारी 
ने चेतावनी दी कि अगर मुंबई में 
भयमुक्त माहौल नहीं बना, तो 
फिल्म इंडस्ट्री उत्तर प्रदेश जैसे 
सुरक्षित राज्यों में शिफ्ट हो सकती 
है। बीएन तिवारी ने कहा कि इससे 
पहले सलमान खान या रोहित शेट्टी 
जैसे कलाकारों को धमकियां मिलती 
थीं या दीवारों पर गोलियां चलाई 
जाती थीं। लेकिन टाइगर श्रॉफ के 
मामले में हमलावरों ने सीधे जान 
लेने की नीयत से गोलियां चलाई हैं। 
उन्होंने कहा कि यह एक बेहद गंभीर 
मुद्दा है और पूरी इंडस्ट्री इस समय 
खौफ के माहौल में काम कर रही है। 
तिवारी ने कहा कि पिछले 6 महीनों 
के भीतर इंडस्ट्री के कई लोगों को 
धमकियां मिली हैं।

टाइगर श्रॉफ फायरिंग केस, बॉलीवुड 
की मुंबई छोड़ने की चेतावनी अभिषेक ने कोहली और बाबर का रिकॉर्ड तोड़ा, 

सूर्यवंशी के साथ सबसे तेज शतकीय साझेदारी की
वेलिंगटन। भारत ने तीसरे टी-20 में न्यूजीलैंड को 
6 विकेट से हरा दिया। वेलिंगटन में अभिषेक शर्मा ने 
35 बॉल पर शतक लगाया। इसके साथ ही उन्होंने इस 
मामले में विराट कोहली और बाबर आजम को पीछे 
छोड़ दिया। अभिषेक ने वैभव सूर्यवंशी के साथ पहले 
विकेट के लिए 43 बॉल में 133 रन की साझेदारी 
की। उन्होंने सबसे तेज शतकीय साझेदारी का रिकॉर्ड 
बनाया। वहीं भारत ने पावरप्ले का सबसे बड़ा स्कोर 
बना दिया। अभिषेक ने टी-20 क्रिकेट (इंटरनेशनल, 
लीग और डोमेस्टिक) में अपना 11वां शतक लगाया। 
इस मामले में उन्होंने विराट कोहली, क्विंटन डी कॉक 
और डेविड वॉर्नर को पीछे छोड़ दिया। इन तीनों के नाम 
10-10 शतक हैं। इस मामले में क्रिस गेल 22 शतकों 
के साथ पहले और बाबर आजम 13 शतकों के साथ 
दूसरे स्थान पर हैं। टी-20 इंटरनेशनल में यह अभिषेक 
का चौथा शतक था।

अभिषेक शर्मा 18.13 के रनरेट से 
बल्लेबाजी की
अभिषेक और सूर्यवंशी ने टी-
20 इंटरनेशनल में पार्टनरशिप का 
वर्ल्ड रिकॉर्ड अपने नाम किया। वे 
शतकीय साझेदारी में सबसे तेज 
रनरेट से बल्लेबाजी करने वाली 
जोड़ी बन गई। दोनों ने 18.13 के 
रन रेट से की। दूसरे नंबर पर इंग्लैंड 
के जोस बटलर और फिल सॉल्ट 
की जोड़ी है। भारतीय टीम मंगलवार 
को महज 5 ओवर में 100 रन 
तक पहुंची। इसके साथ ही इंडिया 
टी-20 इंटरनेशनल में सबसे तेज 
शतक बनाने वाली टीम बन गई। 

ब्राजील चुनाव में हार 
के बाद अमेरिका भागे 
फ्लावियो बोल्सोनारो
ब्राजीलिया। ब्राजील में राष्ट्रपति 
चुनाव हारने के बाद दक्षिणपंथी 
नेता फ्लावियो बोल्सोनारो अमेरिका 
रवाना हो गए हैं। समाचार एजेंसी 
रॉयटर्स के मुताबिक, फ्लावियो के 
एक सहयोगी ने मंगलवार को इसकी 
पुष्टि की। 

एक अमेरिकी अधिकारी ने भी 
रॉयटर्स को बताया कि फ्लावियो 
अमेरिका आ रहे हैं। उनकी पत्नी 
और दो बेटियां भी उनके साथ हैं। वे 
अमेरिका में राजनीतिक शरण मांग 
सकते हैं। फ्लावियो रविवार को हुए 
राष्ट्रपति चुनाव में मौजूदा राष्ट्रपति 
लुइज इनासियो लूला दा सिल्वा 
से हार गए थे। उन्हें दूसरे चरण में 
48% वोट मिले, जबकि लूला को 
52% वोट मिले। 

जयपुर। जयपुर की फैमिली 
कोर्ट-2 ने शादी के बाद भी दूसरे 
पुरुष के लिए करवा चौथ का व्रत 
करना, उसके नाम की मेहंदी लगाना 
और उसे पति के रूप में स्वीकार 
करना जैसे आचरण को व्यभिचार 
(एडल्ट्री) माना। 27 जनवरी 
2023 को पति ने तलाक का केस 
दायर किया था। कोर्ट ने पति की 
तलाक की अर्जी मंजूर करते हुए 
13 साल पुरानी शादी खत्म कर 
दी। दंपती की शादी मई 2013 में 
हुई थी। 

कोर्ट ने कहा- पत्नी का यह 
व्यवहार सामान्य दोस्ती की सीमा 
से कहीं आगे है। पति को लंबे समय 
तक दांपत्य सहचर्य (फिजिकल 

रिलेशन) से वंचित रखना भी 
मानसिक क्रूरता है। जज विशाल 
भार्गव ने आदेश में कहा कि पत्नी 
ने स्वीकार किया है कि उसने दूसरे 
पुरुष के साथ गोवा में फेरे लिए और 
उसके साथ वैवाहिक संबंध जैसा 
आचरण किया। उसके लिए करवा 
चौथ का व्रत रखा और हाथ पर 
उसके नाम की मेहंदी भी लगाई।

कोर्ट ने माना कि पत्नी ने 
पति के प्रति वैवाहिक दायित्वों 
का निर्वहन नहीं किया। दांपत्य 
सहचर्य से वंचित रखा, नाबालिग 
बेटे की उचित देखभाल नहीं की 
और पति के माता-पिता के साथ 
भी अनुचित व अपमानजनक 
व्यवहार किया। इन घटनाओं 

की पूरी श्रृंखला से पति के लिए 
वैवाहिक जीवन में मानसिक 
शांति, भरोसा और संबंध बनाए 
रखना कठिन हो गया। कोर्ट ने इसे 
मानसिक क्रूरता माना।

पति ने कोर्ट में बताया था कि 
पत्नी ने साल 2019 से उसके 
साथ फिजिकल होने से मना कर 
दिया था। दोनों के बीच पिछले 4 
सालों में शारीरिक संबंध नहीं बने। 
हालांकि कोर्ट ने इस तथ्य को पूरी 
तरह से नहीं माना। कोर्ट ने कहा कि 
डॉक्यूमेंट और सबूत बताते हैं कि 
दोनों सवा साल से अलग रह रहे हैं। 
बच्चा 2018 में पैदा हुआ था। ऐसे 
में तलाक का केस दायर होने तक 
वह करीब 6 साल का था।

पत्नी ने दोस्त के लिए करवा चौथ का व्रत रखा: मेहंदी 
लगाई, कोर्ट ने माना मानसिक क्रूरता, तलाक मंजूर

नई टेक्नोलॉजी 
बनाना, दिशा तय 
करना और दुनिया 
की समस्याओं के 
समाधान देने की 
शक्ति विकसित 
करना  लक्ष्य

टेक्नोलॉजी एंड इनोवेशन कॉन्क्लेव में बोले प्रधानमंत्री नरेन्द्र मोदी

4 करोड़ की घड़ियां चुराने वालों को 
3000KM पीछा कर पकड़ा

जूम न्यूज } जयपुर

जयपुर में विदेशी ब्रांड राडो के शोरूम से 4 करोड़ रुपए की घड़ियां 
चुराने वाले 2 आरोपियों को पुलिस ने 26 दिन बाद गिरफ्तार कर 
लिया। पुलिस ने करीब 3000 किलोमीटर का सफर किया और 
800 से ज्यादा सीसीटीवी कैमरों की फुटेज खंगाली। पुलिस ने बिहार 
के मोतिहारी जिले से घोड़ासहन गैंग के 2 आरोपियों अजय प्रसाद 
जायसवाल (41) और दिनेश पासवान (46) को पकड़ लिया। 
मंगलवार को मेडिकल के लिए जयपुरिया हॉस्पिटल ले जाते समय 
एक आरोपी ने दीवार कूदकर भागने की कोशिश। उसका पैर फ्रैक्चर 
हो गया। हॉस्पिटल में इलाज के बाद आरोपियों को कोर्ट में पेश किया 
गया, जहां से 6 दिन की पुलिस रिमांड पर भेज दिया। पुलिस दोनों 
आरोपियों से पूछताछ कर चोरी की घड़ियों की बरामदगी के साथ अन्य 
आरोपियों की गिरफ्तारी के प्रयास कर रही है। डीसीपी ईस्ट रंजिता शर्मा 
ने बताया- टोंक रोड स्थित ग्लास फैक्ट्री के पास राडो घड़ी के शोरूम 
में 1 अक्टूबर को चोरी हुई थी। बदमाशों ने पहले शोरूम की रेकी की 
थी। इसके बाद शटर तोड़कर 36 मिनट में करीब 4 करोड़ रुपए कीमत 
की 251 घड़ियां चुराकर फरार हो गए थे। शोरूम मालिक ने बजाज 
नगर थाने में मुकदमा दर्ज कराया था। मामले की जांच के लिए स्पेशल 
टीमें बनाई गई। बजाज नगर थाना पुलिस, सीएसटी और डीएसटी 
जयपुर ईस्ट की टीमों ने घटनास्थल के आसपास के सीसीटीवी कैमरों 
के साथ रास्तों, बस स्टैंड और रेलवे स्टेशन पर लगे सीसीटीवी 
कैमरों की फुटेज खंगाली। जांच के दौरान पुलिस जयपुर, कोटपूतली, 
गुरुग्राम, दिल्ली और गाजियाबाद सहित 50 से ज्यादा स्थानों पर 
पहुंची। वहां आरोपियों के ठिकानों और उनके आने-जाने से जुड़े सुराग 
मिले। नेपाल के बीरगंज और रक्सौल बॉर्डर क्षेत्र में भी निगरानी रखी 
गई, ताकि चोरी का माल दूसरे स्थान पर नहीं बेचा जा सके। जांच 
करते हुए पुलिस टीम बिहार के मोतिहारी जिले के घोड़ासहन क्षेत्र तक 
पहुंची, जहां आरोपियों की तस्वीरों के आधार पर पहचान की गई। 
पुलिस जांच में वारदात में शामिल 8 लोगों के नाम सामने आए हैं। 
इनमें सुबोध उर्फ विकास डूम, सुरेंद्र प्रसाद उर्फ बैला, अरुण शाह, 
श्याम बाबू उर्फ गुल्लीशाह, अजय प्रसाद जायसवाल, राजा मलाह 
(साहनी), राजकुमार मलाह और दिनेश पासवान शामिल हैं।

असिस्टेंट प्रोफेसर ने पैसे लेकर  
साॅल्व किया था लीक पेपर

सब इंस्पेक्टर भर्ती परीक्षा-2021 पेपरलीक मामले में एसओजी ने 
फरार चल रहे 25 हजार के इनामी असिस्टेंट प्रोफेसर मनोहर लाल 
मांजू को गिरफ्तार किया है। आरोपी ने पेपरलीक के सरगना जगदीश 
विश्नोई के साथ मिलकर परीक्षा की दोनों पारियों के पेपर सॉल्व किए 
थे। एसओजी ने सिरोही पुलिस की मदद से आरोपी को पिंडवाड़ा 25 

अक्टूबर को हिरासत में लिया था। एसओजी 
ने आरोपी को 25 अक्टूबर को जयपुर में कोर्ट 
में पेश किया, जहां से उसे 28 अक्टूबर तक 
पुलिस रिमांड पर सौंपा गया है। एसओजी 
ने मंगलवार को मामले का खुलासा किया। 
आरोपी मनोहर लाल मांजू (28) गायणों की 
ढाणी डीगांव करड़ा, जालोर का रहने वाला है। 
आरोपी की वर्तमान में पोस्टिंग सिरोही के सेठ 

मंगलचंद सरकारी कॉलेज आबूरोड में थी। एडीजी एसओजी विशाल 
बंसल ने बताया कि जांच में सामने आया कि 14 सितंबर 2021 को 
एसआई भर्ती परीक्षा की दोनों पारियों के पेपर एग्जाम से पहले जयपुर 
के शांति नगर, हसनपुरा स्थित रविंद्र बाल भारती सीनियर सेकेंडरी 
स्कूल परीक्षा केंद्र से लीक किए गए थे। एडीजी एसओजी विशाल 
बंसल ने बताया- ओमप्रकाश ढाका से हुए सौदे के तहत लीक हुए 
दोनों पेपर जयपुर के रंगोली गार्डन स्थित फ्लैट में मनोहर लाल मांजू ने 
अन्य पेपर सॉल्वर प्रवीण विश्नोई, प्रवीण परावा, राजीव विश्नोई और 
अन्य आरोपियों के साथ मिलकर सॉल्व किए थे। इसके बाद जगदीश 
विश्नोई ने सॉल्व किए गए पेपर परीक्षा से पहले वॉट्सएप के जरिए 
अपने संपर्कों को भेजे। 

ब्रीफ न्यूज

जूम न्यूज } जयपुर।  राजधानी जयपुर के खानिया बंधा इलाके में फर्नीचर के गोदाम में मंगलवार देर रात आग लग गई। आग लगने से इलाके में अफरा-तफरी मच गई। सूचना मिलते ही दमकल की कई गाड़ियां और ट्रांसपोर्ट 
नगर थाना पुलिस मौके पर पहुंची। दमकलकर्मी आग पर काबू पाने के प्रयास में जुटे हैं। फिलहाल आग लगने के कारणों का पता नहीं चल पाया है। घटना में किसी के हताहत होने की जानकारी भी सामने नहीं आई है।

खानिया बंधा इलाके में फर्नीचर गोदाम में आग: दमकलें पहुंची

जयपुर जंक्शन पर मगंलवार सबुह 
चने्नई स े आई ट्रेन में करीब 2 
करोड़ रुपए की इलायची पकड़ी 
गई। आरपीएफ और जीआरपी को 
मखुबिर स ेसचूना मिली थी कि ट्रेन 
क े पार्सल कोच में बिना बिल के 
करोड़ों रुपए की इलायची भजेी जा 
रही ह।ै इसके बाद आरपीएफ न ेट्रेन 
क े एसएलआर कोच की जांच की 
तो इलायची के 89 बैग मिले। इनका 
वजन करीब 45 क्विंटल ह।ै इनके 
साथ कैल्शियम जिकं स्टेबलाइजर 
क े3 बैग भी मिले। किसी भी सामान 
का जीएसटी बिल और ई-व े बिल 
नहीं मिला। जांच में सामन े आया 
कि माल की रेलव ेबिल्टी महज 48 
हजार रुपए की बनाई गई थी। इससे 
जीएसटी चोरी के साथ रेलव े को 

भी किराए में नकुसान होन ेहआु ह।ै 
आरपीएफ अधिकारियों के अनसुार- 
इस ट्रेन स े बड़े पार्सल के जरिए 
इलायची की खपे आन ेकी सचूना 
मिली थी। इसके बाद पिछले एक 
महीन ेस े निगरानी की जा रही थी। 
रेलव े में पार्सल बुक करते समय 

सामान की कीमत बताना जरूरी होता 
ह।ै अधिकारियों क ेमतुाबिक- माल 
की वास्तविक कीमत क े हिसाब से 
रेलव ेका किराया भी अधिक बनता। 
ऐस ेमें कम कीमत की बिल्टी बनाकर 
रेलव े को भी आर्थिक नकुसान 
पहुचंान ेकी आशकंा है।

पार्सल बाबुओं की 
भूमिका संदिग्ध
माल की बुकिंग और बिना बिल 
के खेप भेजे जाने के मामले में 
पार्सल बाबुओं की भूमिका संदिग्ध 
मानी जा रही है। अधिकारियों का 

आरोप है कि कार्रवाई के दौरान 
पार्सल कर्मचारियों ने सहयोग नहीं 
किया और जांच में बाधा डालने 
की कोशिश की। अब यह जांच की 
जाएगी कि बिना जीएसटी बिल और 
ई-वे बिल के इतना माल कैसे भेजा 
गया। बुकिंग के समय उसकी कीमत 
कम क्यों बताई गई। पार्सल बुकिंग 
से जुड़े कर्मचारियों और लीजधारक 
की भूमिका भी जांच के दायरे में है।
जीएसटी चोरी का अनुमान
आरपीएफ की सूचना पर 
सीजीएसटी के अधिकारी मौके पर 
पहुंचे और माल की जांच की। माल 
मंगवाने वाली पार्टी को टैक्स जमा 
करने के लिए स्टेशन बुलाया गया, 
लेकिन कोई नहीं पहुंचा। इसके बाद 
सीजीएसटी अधिकारी हेमंत अरोड़ा 
ने लिखित निर्देश दिए कि विभाग 

की अनुमति के बिना माल किसी 
को नहीं सौंपा जाए। इसके बाद पूरी 
खेप को पार्सल गोदाम में सुरक्षित 
रखवा दिया गया। अधिकारियों के 
अनुमान के अनुसार- इस मामले 
में करीब 20 से 25 लाख रुपए 
की जीएसटी चोरी हो सकती है। 
हालांकि माल की वास्तविक कीमत 
का आकलन अभी नहीं हुआ है। 
मामले में बुधवार को आगे कार्रवाई 
की जाएगी। माल की कीमत तय 
होने के बाद जीएसटी और जुर्माने 
की वसूली की प्रक्रिया शुरू होगी। 
जयपुर आईपीएफ प्रदीप कुमार ने 
बताया- मुखबिर से मिली सूचना के 
आधार पर ट्रेन के एसएलआर कोच 
की जांच की गई थी। इसमें इलायची 
और कैल्शियम जिंक स्टेबलाइजर 
के बैग बिना जीएसटी बिल और 
ई-वे बिल के मिले।

2 करोड़ की इलायची पकड़ी: 48 हजार की बिल्टी बना भेजा था करोड़ों का माल

पंजाब सरकार ने एक बार फिर 
आजादी से पहले हुए समझौते 
का हवाला देते हुए राजस्थान से 
नहरी पानी के बदले 1.44 लाख 
करोड़ रुपए की रॉयल्टी मांगी है। 
पंजाब के सीएम भगवंत मान ने 
पंजाब विधानसभा के विशेष सत्र 
में मंगलवार को यह मुद्दा उठाकर 
नए सियासी टकराव के संकेत दिए। 
राजस्थान सरकार पहले ही इस मांग 
को सिरे से खारिज कर चुकी है। 
पंजाब में इसी साल विधानसभा 
चुनाव होंगे। ऐसे में विधानसभा 
चुनाव से पहले रॉयल्टी का मुद्दा 
उठाने के पीछे सियासी कारणों को 
जिम्मेदार ठहराया जा रहा है। इस 
मुद्दे पर पंजाब और राजस्थान के 
बीच सियासी टकराव तय माना जा 
रहा है।

पंजाब विधानसभा के विशेष 
सत्र के आखिरी दिन सीएम भगवंत 
मान ने राजस्थान से पानी की 
रॉयल्टी का मुद्दा उठाया। भगवंत 

मान ने कहा- साल 1960 तक 
राजस्थान हमें पानी की रॉयल्टी 
देता रहा है। अब वह हमसे मुफ्त 
पानी लेकर आगे बेचता है। यह तो 
बिजनेस हो गया। हमसे कच्चा माल 
मुफ्त ले लिया और प्रोडक्ट बनाकर 
बेच दिया।
पंजाब विधानसभा में 
प्रस्ताव पेश
पंजाब विधानसभा में राजस्थान से 
रॉयल्टी की मांग को लेकर प्रस्ताव 
पेश किया गया। पंजाब के सिंचाई 
मंत्री बरिंदर कुमार गोयल ने 
सदन में प्रस्ताव पेश किया। इस 
प्रस्ताव में तर्क दिया कि सतलुज, 
रावी और व्यास नदियां राजस्थान 
से होकर नहीं गुजरतीं, इसलिए 
राजस्थान रिपेरियन राज्य नहीं है। 
इसके बावजूद दशकों से पंजाब 
का पानी राजस्थान को मुफ्त में 
दिया जा रहा है। इससे राजस्थान 
राजस्व कमा रहा है, जबकि पंजाब 
खुद गंभीर जल संकट से जूझ 
रहा है। प्रस्ताव में मांग की गई कि 

राजस्थान सरकार पंजाब को दिए 
जाने वाले पानी की कीमत चुकाए। 
साथ ही केंद्र सरकार से अनुरोध 
किया गया कि वह भविष्य में भी 
राजस्थान को दिए जाने वाले पानी 
का भुगतान हर साल पंजाब को 
दिलाना सुनिश्चित करे।
राजस्थान ठुकरा चुका 
पंजाब सरकार की मांग
राजस्थान सरकार इस साल मार्च 
में ही पंजाब के सीएम की मांग को 
ठुकरा चुकी है। इस साल 19 मार्च 
को पंजाब सीएम भगवंत मान ने 
1.44 लाख करोड़ रॉयल्टी मांगते 
हुए पानी रोकने की चेतावनी दी 
थी। इसके बाद 20 मार्च को 
राजस्थान सरकार के जलसंसाधन 
मंत्री सुरेश सिह रावत ने पंजाब 
सीएम की मांग को खारिज कर 
दिया था। राजस्थान सरकार के 
जलसंधान मंत्री सुरेश सिह रावत 
ने तर्क दिया था कि पंजाब की 
मांग असंवैधानिक है। राज्य 
सरकार पैसा नहीं देगी। 

राजस्थान हाईकोर्ट ने राज्य सरकार 
को निर्देश दिए कि हिरासत में होने 
वाली मौत पर मुआवजा देने के लिए 
राजस्थान कस्टोडियन डेथ रिलीफ 
स्कीम-2025 को अंतिम रूप देकर 
तीन महीने के भीतर लागू करें। मुख्य 
न्यायाधीश संजय के अग्रवाल और 
जस्टिस समीर जैन की अदालत 
ने जेल में व्यवस्थाओं से जुड़ी 
आधा दर्जन जनहित याचिकओं को 
निस्तारित करते हुए यह निर्देश दिए। 
साथ ही कोर्ट ने जेलों में सीसीटीवी 
कैमरे लगाने, चालानी गार्डों की भर्ती 
करने, जेल में महिला कैदियों के 
लिए सैनेटरी नेपकिन वैंडिंग मशीन 
लगाने सहित अन्य निर्देश दिए।

अदालत ने जेलों की निगरानी 
करने और अदालती आदेश की 
मॉनिटरिंग करने के लिए हर जिले में 
जिला जज की अध्यक्षता में स्थायी 
कमेटी का गठन करने का भी निर्देश 
दिया। यह कमेटी हर तीन महीने में 
मॉनिटरिंग बैठक करेगी।

सुनवाई के दौरान न्याय मित्र 
प्रतीक कासलीवाल ने जेलों में 
अपर्याप्त सीसीटीवी होने पर 
आपत्ति जताई थी। उन्होंने बताया 
था कि अक्टूबर 2025 में डीजे 
की निरीक्षण रिपोर्टों से विभिन्न 
सुविधाओं में भारी कमियां उजागर 
हुई थीं। विशेष रूप से अजमेर के 
महिला बंदी सुधार गृह में एक भी 
कैमरा नहीं था। बीकानेर सेंट्रल जेल 
में बजट की कमी के कारण 275 
प्रस्तावित कैमरों में से केवल 16 

कैमरे लगे थे। जयपुर जिला जेल में 
आवश्यक कोटे से कम कैमरे थे।

कोटा केंद्रीय जेल में मात्र 15 
कैमरे थे। जोधपुर और उदयपुर में 
37 कैमरे खराब थे। इस पर कोर्ट 
ने निर्देश दिए कि संबंधित एजेंसियां 
तीन महीने में बीकानेर में 275 और 
जयपुर में 60 कैमरों सहित सभी 
प्रस्तावित सीसीटीवी कैमरे लगाने 
का काम पूरा करें। वहीं खराब कैमरों 
की मरम्मत करें और पर्याप्त स्टोरेज 
बैकअप प्रणाली करें।

पंजाब ने फिर मांगी राजस्थान 
से 1.44 लाख करोड़ रॉयल्टी

हाईकोर्ट बोला- कस्टोडियन डेथ रिलीफ 
स्कीम 3 माह में लागू करें राज्य सरकार

पंजाब विधानसभा में प्रस्ताव पेश; राजस्थान सरकार मार्च में ही ठुकरा चुकी मांगजेलों की निगरानी के लिए कमेटी बनाने व चालानी गार्डों की भर्ती के भी निर्देश
14 साल पहले कोर्ट ने लिया था प्रसंज्ञान
दरअसल फरवरी 2012 में अजमेर जेल में बंद एक हिस्ट्रीशीटर 
आतिश गर्ग ने मोबाइल फोन के जरिए जयपुर के एक टायर 
कारोबारी पर गोलीबारी और रंगदारी की घटना की साजिश रची थी। 
वह जेल के भीतर से ही गोलियां चलाने की आवाज भी सुन रहा था। 
इस घटना से जेल सुरक्षा पर गंभीर सवाल खड़े हुए। कोर्ट ने ‘जेलों 
को षड्यंत्रालय’ तक कहा था। इस घटना पर हाईकोर्ट ने स्व:प्रेरणा 
से जनहित याचिका दर्ज की थी। इस पर सुनवाई करते हुए कोर्ट 
ने कैदियों को न्यूनतम मजदूरी, बुनियादी सुविधाएं, महिला कैदियों 
के विशेष स्वास्थ्य अधिकारों और हिरासत में मौत के मामलों को 
शामिल करते हुए समय-समय पर निर्देश जारी किए। 

जूम न्यूज } जयपुर

राजस्थान की माटी की महक, 
पूर्वोत्तर के लोक संगीत की लय, 
दक्षिण भारत की सांस्कृतिक 
विरासत और हिमालय से लेकर 
समुद्र तटों तक की लोक परंपराएं। 
देश की विविध लोक संस्कृतियों का 
संगम मंगलवार को जवाहर कला 
केंद्र (जेकेके) में देखने को मिला। 
जहां 29वें राष्ट्रीय लोक कला 
महोत्सव ‘लोकरंग-2026’ का 
आगाज हुआ। 6 नवंबर तक चलने 

वाले 11 दिन के महोत्सव में देशभर 
के लोक कलाकार संगीत, नृत्य और 
वेशभूषा से सांस्कृतिक विविधता 
को मंच पर प्रस्तुत कर रहे हैं।

22 राज्यों के कलाकारों की 
भागीदारी वाले आयोजन में लोक 
नृत्य, पारंपरिक संगीत और क्षेत्रीय 
सांस्कृतिक प्रस्तुतियां आकर्षण का 
केंद्र बनी हुई है। यहां लोकरंग के 
तहत शिल्पग्राम में हस्तशिल्प मेले 
का भी आयोजन किया जा रहा है। 
पहले दिन 20 से ज्यादा स्टॉल 
खाली नजर आईं। यहां तक की 

कई फूड स्टॉल भी शुरू नहीं हो 
पाई। यहां आर्टिजन अधिकारियों के 
पीछे-पीछे भागते नजर आए, जहां 
वे अपनी स्टॉल का आवंटन करने 
की मांग करते दिखे। यहा रूडा की 
ओर से करीब 85 स्टॉल दी गई। 
बाकी सभी स्टॉल आवंटन जवाहर 
कला केंद्र प्रशासन कर रहा है।

जवाहर कला केंद्र की महानिदेशक 
शुचि त्यागी, अतिरिक्त महानिदेशक 
गोपाल राम बिरदा और आईएएस 
मनीषा अरोड़ा ने महोत्सव का 
उद्घाटन किया। उद्घाटन गीत ‘आओ 

आओ रे’ की सुरीली गूंज के साथ 
समारोह का आगाज हुआ। इसके बाद 
मांगणियार कलाकारों के साथ मंच पर 
नन्हे बच्चों ने खड़ताल बजाते हुए गीत 
पेश किया। मुक्ताकाशी मंच पर देश 
के अलग-अलग अंचलों की लोक 
कलाओं ने समां बांध दिया। पंजाब 
के लुड्डी लोकगीत पर लड़कियों ने 
जोशीला नृत्य किया। राजस्थान की 
चरी में महिला कलाकारों ने सिर पर 
जलती चरी रखकर संतुलन और 
नफ़ासत का बेमिसाल नज़ारा पेश 
किया। मणिपुर के कलाकारों ने चेरोल 

जगोई में स्टिक पर संतुलन साधते 
हुए नृत्य किया, जबकि हिमाचल 
प्रदेश की नाटी, राजस्थान का घूमर 
और मणिपुर का लाई हरोबा भी मंच 
पर सजे। छत्तीसगढ़ की गेड़ी, जम्मू-
कश्मीर की जागरणा और पुरुलिया 
छऊ में महिषासुर की प्रस्तुति ने दर्शकों 
को रोमांचित कर दिया। शिल्पग्राम में 
भी लोक कलाकारों ने अपना हुनर 
दिखाया। निवाई के बनवारी जाट ने 
कच्छी घोड़ी, सीकर के बुंदू खां ने 
लोक गायन और जयपुर की कमली 
सपेरा ने कालबेलिया नृत्य पेश किया। 

दौसा की लाली ने पद गायन से समां 
बांध दिया। 

लोक कला की प्रस्तुतियों के 
साथ जेकेके के शिल्पग्राम में राष्ट्रीय 
हस्तशिल्प मेले का आयोजन भी 
किया जा रहा है। यहां लगभग 150 
शिल्पकार अपने पारंपरिक हुनर और 
उत्पादों का प्रदर्शन कर रहे हैं। मेले में 
हथकरघा वस्त्र, पारंपरिक आभूषण, 
टेराकोटा, काष्ठ कला, चमड़े की 
नक्काशी, लोक चित्रकला और धातु 
शिल्प सहित विभिन्न हस्तशिल्प देखने 
और खरीदने का अवसर मिल रहा है।

लोक कला महोत्सव: बाल मांगणियार कलाकारों ने बजाई खड़ताल, गाए लोक गीत 

RU में अगले सत्र से शुरू होगा 
राजस्थानी भाषा विभाग

जूम न्यूज } जयपुर

राजस्थान यूनिवर्सिटी में अब राजस्थानी भाषा का नियमित विभाग 
खोला जाएगा। इसकी शुरुआत अगले शैक्षणिक सत्र से होगी। कुलगुरु 
ने मंगलवार को राजस्थानी भाषा का विभाग शुरू करने की घोषणा की। 
इस घोषणा के बाद यूनिवर्सिटी के विद्यार्थियों और राजस्थानी भाषा के 
समर्थकों में खुशी है। दरअसल, राजस्थानी भाषा के नियमित विभाग 
की मांग लंबे समय से उठाई जा रही थी। राजस्थान विश्वविद्यालय में 
राजस्थानी भाषा का नियमित विभाग खोलने की मांग को लेकर छात्र 
नेता शुभम रेवाड़ ने लंबे समय तक आंदोलन किया। उन्होंने साथियों 
के साथ धरने-प्रदर्शन के जरिए विश्वविद्यालय प्रशासन के सामने 
यह मुद्दा उठाया। मांग को लेकर शुभम रेवाड़ 14 दिनों तक आमरण 
अनशन पर भी बैठे रहे। इस दौरान राजस्थानी भाषा को विश्वविद्यालय 
में स्वतंत्र विभाग के रूप में स्थापित करने की मांग छात्र राजनीति 
और प्रदेश की भाषाई पहचान से जुड़े प्रमुख मुद्दों में शामिल रही। 
आंदोलनकारियों ने यह मांग उठाई कि राजस्थान की अपनी भाषा को 
उच्च शिक्षा में उचित स्थान मिलना चाहिए, ताकि प्रदेश के युवाओं को 
राजस्थानी भाषा में पढ़ाई करने का अवसर मिल सके। कुलगुरु की 
घोषणा के बाद छात्र नेता शुभम रेवाड़ ने इसे आम छात्रों की बड़ी जीत 
बताया। उन्होंने कहा- राजस्थानी भाषा का विभाग खुलने से प्रदेश के 
युवाओं को अपनी मातृभाषा में अध्ययन करने का अवसर मिलेगा। 
शुभम रेवाड़ ने कहा- राजस्थान के युवाओं के लिए अपनी ही धरती 
पर अपनी भाषा में पढ़ाई कर पाना बड़ी उपलब्धि होगी।

वृक्षारोपण को लेकर हाईकोर्ट सख्त: 
JDA को पौधे लगाने के दिए निर्देश

जूम न्यूज } जोधपुर

राजस्थान हाईकोर्ट की डिवीजन बेंच ने जोधपुर विकास प्राधिकरण 
(जेडीए) को गांवों में वृक्षारोपण और जल स्रोतों के संरक्षण अभियान 
में बाधा न डालने का निर्देश दिया है। यह फैसला महाराजा सूरजमल 
विकास संस्थान और ग्राम पंचायत लोरडी देजगड़ा की याचिका पर 
आया। जस्टिस विनीत कुमार माथुर और जस्टिस चंद्रशेखर शर्मा की बेंच 

ने यह निर्देश दिए। 
याचिकाकर्ताओं 
ने लोरडी देजगड़ा 
(चक I से III), 
लोरडी डोलिया 
राजवा और 
मेघलासिया गांवों 

में जेडीए की जमीन पर पर्यावरण सुधार और वृक्षारोपण का काम 
करने की बात कही थी। इन गांवों में 14 जल स्रोत खराब हालत में 
हैं, जिनके सुधार की जरूरत है। जेडीए ने वृक्षारोपण की अनुमति दी, 
लेकिन शर्त रखी कि याचिकाकर्ता जमीन पर मालिकाना हक का दावा 
नहीं करेंगे। कोर्ट ने जेडीए को निर्देश दिया कि वह याचिकाकर्ताओं 
को अभियान चलाने दे और ग्राम पंचायत की मदद से जल स्रोतों के 
संरक्षण और सुधार का काम जल्द शुरू करे।

ब्रीफ न्यूज

जोधपुर में हुई एयरोमॉडलिंग प्रतियोगिता: कैडेट्स को दी ट्रेनिंग
जूम न्यूज } जोधपुर

जोधपुर में पहली बार राष्ट्रीय स्तर 
की एयरोमॉडलिंग प्रतियोगिता का 
आयोजन किया गया। 25 और 26 
अक्टूबर को हुए इस आयोजन को 
एयरोमॉडलर्स एसोसिएशन ऑफ 
इंडिया द्वारा किया गया। एसोसिएशन 
के अध्यक्ष ओंकार दत्त शर्मा ने 
बताया कि इस दौरान जोधपुर टीम 
की ओर से एक एयर शो भी पेश 
किया गया। इसमें अलग-अलग देशों 
से आए कैंडिडेट्स ने एयरो मॉडल 
पेश किया। इसके साथ ही कैडेट्स 
को ट्रेनिंग भी दी गई। इस आयोजन 
को उदयपुर के डॉ. लक्ष्यराज सिंह 
मेवाड़ा का भी सहयोग रहा। यह 
प्रतियोगिता और एयरोमॉडलिंग का 
शहर के राज इंजीनियरिंग कॉलेज 
में हुई। यह प्रतियोगिता हवाई खेलों 
की विश्व संस्था FAI, अर्थात् 
फ़ेडरेशन एयरोनॉटिक इंटरनेशनल 

और एयरो क्लब ऑफ इंडिया की 
ओर से स्वीकृति थी। कार्यक्रम में 
4 राज एयर स्क्वाड्रन NCC के 
कमांडिंग ऑफिसर (CO) विंग 
कमांडर श्री तरुण पंडित जी मुख्य 
अतिथि के रूप में उपस्थित रहे।

प्रतियोगिता में देश के विभिन्न 
हिस्सों से आए बड़ी संख्या में 
एयरो मॉडलर्स ने हिस्सा लिया। 
इस दौरान अलग-अलग कैटेगिरी 
में कॉम्पिटिशन भी हुए। इनमें 
RC मॉडल के अंतर्गत रिमोट 

कंट्रोल प्लेन और हेलीकॉप्टर 
की विभिन्न प्रतियोगिताएं, कंट्रोल 
लाइन मॉडल तथा चक ग्लाइडर 
शामिल रहे। दरअसल, CC की 
एयर विंग में कई वर्षों से कैडेट्स 
को एयरोमॉडलिंग सिखाई जाती है, 
जिसमें उन्हें विमान मॉडल बनाने 
और उड़ाने की ट्रेनिंग दी जाती 
है। इस प्रतियोगिता में भी NCC 
के कई कैडेट्स ने बढ़-चढ़कर 
भाग लिया और अपने कौशल का 
शानदार प्रदर्शन किया।

पहली बार राष्ट्रीय स्तर की प्रतियोगिता में अलग-अलग देशों से आए कैंडिडेट्स ने पेश किए मॉडल

जूम न्यूज } जयपुर। संत जयाचार्य गर्ल्स कॉलेज में जयपुरिया इंस्टीट्यूट ऑफ मैनेजमेंट के तत्वावधान में “Careers Nobody Tells Graduates About” विषय पर एक संवादात्मक सत्र आयोजित किया गया। इस अवसर पर जयपुरिया इंस्टीट्यूट ऑफ मैनेजमेंट की ओर से डॉ. सुभांशी वर्मा (Dr. 
Subhanshi Verma) ने छात्राओं को करियर के नए एवं उभरते अवसरों के बारे में महत्वपूर्ण जानकारी प्रदान की। सत्र का उद्देश्य छात्राओं को पारंपरिक करियर विकल्पों से आगे बढ़कर रोजगार की नई संभावनाओं को समझने तथा अपने भविष्य के लिए बेहतर निर्णय लेने हेतु प्रेरित करना था। कार्यक्रम 

में कॉलेज की प्राचार्या डॉ. मनीषा शर्मा, समस्त स्टाफ सदस्य एवं छात्राएँ उपस्थित रहीं। यह सत्र छात्राओं के करियर मार्गदर्शन एवं व्यावसायिक विकास की दिशा में एक महत्वपूर्ण पहल रहा।

संत जयाचार्य गर्ल्स कॉलेज में करियर के नए अवसरों पर विशेष सत्र

जूम न्यूज } जोधपुर

जोधपुर के राजीव गांधी नगर थाना 
क्षेत्र के रामराज नगर स्थित एक सूने 
मकान में चोरी हो गई। चोर मकान 
से सोने की ज्वेलरी चुरा कर ले गए। 
घटना के समय मकान में कोई नहीं 
था। इसी का फायदा उठाकर चोर 
घुसे और वारदात को अंजाम दिया।

पीड़ित भारत ने थाने में रिपोर्ट 
दर्ज कराई। इसमें बताया कि मैं 
चौपासनी क्षेत्र में रहता हूं। मेरा एक 
मकान रामराज नगर चौखा में है। 
जहां कोई नहीं रहता। इस मकान 
में 26 अक्टूबर की रात करीब 2 

बजे मैं पहुंचा तो मैंने देखा कि मुख्य 
दरवाजे का ताला टूटा हुआ था। घर 
के अंदर का सारा सामान अस्त-
व्यस्त और बिखरा हुआ था। जब 
घर के सामान की तलाशी ली तो 
पता चला कि चोर घर से सोने की 
एक रखड़ी, चैन सहित आभूषण 
का कुल वजन करीब 37 ग्राम था, 
चुराकर ले गए। चोरों ने मकान में 
रखे संदूक को तोड़कर आभूषण 
चुरा लिए। इसके बाद पीड़ित की 
ओर से रिपोर्ट दी गई। रिपोर्ट मिलने 
पर थाना पुलिस ने मौका मुआयना 
किया। फिलहाल चोरों की तलाश में 
जुटी हुई है।

मकान में चोरी, संदूक तोड़कर 
38 ग्राम सोना चोरी कर ले गए

जूम न्यूज } जोधपुर। शहर के स्कूल में मंगलवार को ट्रांसफॉर्मेटिव-ट्यूज-डे अभियान का आयोजन किया गया। इस दौरान भगवान महावीर 
शिक्षण संस्थान की ओर से संचालित सुगनकंवर चौ​रडिया बालिका उच्च माध्यमिक स्कूल में जिला विधिक सेवा प्राधिकरण की अध्यक्ष 

शिवानी सिंह (जिला एंव सत्र न्यायधिश, जोधपुर) की ओर से अभियान के तहत कक्षा 9 से 12वीं की छात्राओं की ओर से कानूनी जानकारी 
दी गई। इसके साथ ही नालसा स्कीम के बारे में भी बताया। कार्यक्रम में आए महेंद्र सिंह राजपुरोहित ने छात्राओं को कोर्ट वाली दीदी कार्यक्रम 
के बारे में भी बताया। इस जागरूकता शिविर में स्कूल की प्रधानाचार्य मीना शर्मा ने न्यायधीश शिवानी सिंह का स्वागत किया। वहीं मधुबाला 
वर्मा ने उनका परिचय दिया। कार्यक्रम में मीनाक्षी चौधरी, मीनाक्षी दवे,केशव गौड़, संजु रत्नू, रवीना व्यास समेत मंगलम छंगाणी मौजूद रहे।

स्कूली छात्रों को कानूनी जागरूकता की सीख

जूम न्यूज } पाली

पाली में मंगलवार शाम फैक्ट्री से 
स्कूटी पर घर जा रहे बिजनेसमैन 
पर एक युवक ने धारदार हथियार 
हथियार से हमला कर दिया। हमला 
करने के बाद आरोपी फरार हो गया। 
मौके पर मौजूद लोगों ने घायल 
कारोबारी को हॉस्पिटल पहुंचाया, 
जहां से उन्हें रेफर कर दिया गया है। 
औद्योगिक नगर थाना प्रभारी निरमा 
विश्नोई ने बताया- मामले में हर्षित 
मेवाड़ा नाम के युवक को हिरासत 
में लिया है। फिलहाल पूछताछ की 
जा रही है। प्रारंभिक जांच में जमीन 
विवाद को लेकर हमला होने की 

आशंका है। जानकारी के अनुसार, 
पाली शहर के सोमनाथ मंदिर 
जय हिंद पोल निवासी 43 साल 
के बिजनेसमैन सुशील डागा पुत्र 
हुकमीचंद डागा मंगलवार की शाम 
को औद्योगिक नगर थाना एरिया पर 
शिवाजी नगर लेबर कॉलोनी रोड से 
स्कूटी पर अपने घर जा रहे थे। इस 
दौरान उस पर कुछ लोगों ने बीच 
रास्ते में धारदार हथियार से हमला 
कर दिया। उनके हाथ- पैर पर कई 
वार किए, जिससे लहूलुहान होकर 
गिर पड़े। एक हथेली भी कट गई। 
लोगों ने उनके चिल्लाने की आवाज 
सुनी तो मौके पर पहुंचे, जिन्हें 
देखकर आरोपी फरार हो गए। लोगों 

ने गंभीर घायल हालत में सुशील 
डागा को मिनी ट्रक से हॉस्पिटल 
पहुंचाया, जहां से उन्हें हायर सेंटर 
रेफर कर दिया गया है।
मकान को लेकर चल 
रहा पुराना विवाद
प्रारंभिक जांच में सामने आया 
कि औद्योगिक नगर थाना एरिया 
आईटीआई रोड पर बने एक मकान 
को लेकर सुशील का दूसरे पक्ष से 
पुराना विवाद चल रहा है। पीड़ित 
का कहना है कि वह मकान रास्ते 
की जमीन पर बना हुआ है। उसके 
पास ही उसकी फैक्ट्री है, इसी कारण 
दूसरा पक्ष उससे रंजिश रखता है।

फैक्ट्री से घर जा रहे बिजनेसमैन पर हमला: धारदार हथियार 
से हाथ–पैर ताबड़तोड़ वार, लोग बचाने आए तो आरोपी भागे

बाइक सवार दंपती को 
मारी टक्कर, घायल
सादड़ी। सादड़ी से देवधड़ा जा 
रहे बाइक सवार दम्पति को पीछे 
से आ रही बाइक ने टक्कर मार 
दी। हादसे में भेराराम (42) और 
पवनी देवी (36) घायल हो गए।  
जानकारी के अनुसार, देवधड़ा 
निवासी भेराराम पुत्र चतराराम 
गमेती भील और पवनी देवी  
पत्नी भैराराम सादड़ी से अपने घर 
जा रहे थे। इसी दौरान पीछे से 
आ रही बाइक ने उनकी बाइक 
को टक्कर मार दी। हादसे के 
बाद ग्रामीणों की मदद से दोनों 
घायलों को सादड़ी अस्पताल 
पहुंचाया गया, जहां उनका 
उपचार किया गया। बताया जा 
रहा है कि टक्कर मारने वाला 
बाइक सवार एक निजी होटल का 
कर्मचारी है। हालांकि, इस संबंध 
में आधिकारिक पुष्टि नहीं हुई है।

सिरोही की चार पंचायत 
समितियों में आज वोटिंग

जूम न्यूज } सिरोही

सिरोही जिले की 4 पंचायत समितियों 
की 74 सीटों और जिला परिषद की 
14 सीटों के लिए बुधवार सुबह 7 
बजे से मतदान होगा। पोलिंग पार्टियां 
मंगलवार को रवाना हुई।

दूसरे चरण के चुनाव के लिए 
पोलिंग पार्टियों को पहले प्रशिक्षण 
दिया गया। इसके बाद उन्हें मतदान 
से जुड़ी पेटियां, पेपर और दस्तावेज 
दिए गए। परिवहन विभाग ने वाहनों 
का इंतजाम किया था। सबसे पहले 
बावरी और रेवदर पंचायत समिति 
के लिए पार्टियां रवाना हुईं। इसके 
बाद पिंडवाड़ा और आखिर में 
सिरोही के गांवों के लिए पोलिंग 
पार्टियों को भेजा गया।

इनमें रेवदर, भांवरी, पिंडवाड़ा 
और सिरोही पंचायत समितियां 
शामिल हैं। जिला प्रशासन ने 
मतदान के लिए सभी पंचायत 
समितियों में उचित इंतजाम किए 
हैं। बूथ अधिकारी और कर्मचारियों 
के लिए कैंटीन की व्यवस्था थी, 
पर पीने का पानी कम दिखा। 
सुरक्षाकर्मी ऐसे टैंकरों से पानी 
पीते नजर आए, जिनकी सफाई 
सालभर में भी नहीं होती।

माउंट आबू में नक्की 
झील पर होगा दीपोत्सव 
का आयोजन

जूम न्यूज } माउंट आबू

माउंट आबू में दीपोत्सव और 
पर्यटन सीजन की तैयारियों को 
लेकर एक बैठक हुई। यह बैठक 
महात्मा गांधी नगर पालिका 
पुस्तकालय में उपखंड अधिकारी 
राहुल श्रीवास्तव व नगर पालिका 
अध्यक्ष सुनील आचार्य की 
अध्यक्षता में हुई। इसमें व्यापारिक 
संस्थानों के अध्यक्ष और 
जनप्रतिनिधि शामिल थे।

सैलानियों के लिए पार्किंग 
व्यवस्था मजबूत करने पर चर्चा 
हुई। पोलो ग्राउंड और राजकीय उच्च 
माध्यमिक स्कूल परिसर को पार्किंग 
के लिए चुना गया है। शहर में लगातार 
सफाई व्यवस्था पर भी ध्यान दिया 
जाएगा। प्रशासन ने दर्शनीय स्थलों 
पर जाम न लगने और शांति व्यवस्था 
बनाए रखने का प्लान भी बनाया है। 
नक्की झील पर दीपोत्सव मनाया 
जाएगा, जिसमें सभी व्यापारिक 
संस्थान सहयोग करेंगे। पूरे शहर में 
आकर्षक लाइटिंग की जाएगी। शहर 
के अधिकांश स्थानों पर भी लाइटिंग 
की व्यवस्था जन सहयोग के माध्यम 
से की जाएगी। 

राज्य निर्वाचन आयुक्त राजेश्वर सिंह 
का आज जैसलमेर का दौरा करेंगे

जूम न्यूज } जैसलमेर

पंचायती राज आम चुनाव-2026 की तैयारियों को परखने के लिए 
राज्य निर्वाचन आयुक्त राजेश्वर सिंह 28 और 29 अक्टूबर को 
जैसलमेर के दो दिवसीय दौरे पर रहेंगे। वे बुधवार को जैसलमेर 
पहुंचेंगे और रात में यहीं रुकेंगे। गुरुवार को आयुक्त चुनाव प्रबंधन की 
विस्तृत समीक्षा करेंगे। साथ ही कई मतदान केंद्रों पर जाकर जमीनी 
व्यवस्थाओं का सीधा जायजा लेंगे। प्रशासन का मुख्य फोकस जिले में 
निष्पक्ष, पारदर्शी, भयमुक्त और शांतिपूर्ण मतदान कराने पर है। इसके 
लिए सभी अधिकारियों को पहले से ही जरूरी दिशा-निर्देश जारी किए 
जा चुके हैं। 29 अक्टूबर को राज्य निर्वाचन आयुक्त जिले के वरिष्ठ 
प्रशासनिक और पुलिस अधिकारियों के साथ समीक्षा बैठक लेंगे। इसमें 
वोटर लिस्ट, सुरक्षा व्यवस्था, पोलिंग टीमों के गठन और संवेदनशील 
केंद्रों पर विशेष निगरानी जैसी तैयारियों को रिफाइन किया जाएगा। 
आयुक्त ग्राउंड लेवल पर चुनावी मैनेजमेंट को खुद चेक करेंगे, ताकि 
प्रक्रिया के दौरान किसी भी तरह की कोई ढिलाई न रहे।

जैसलमेर में 61 नए चारा डिपो 
खुलेंगे, पशुपालकों को मिलेगी राहत

जूम न्यूज } जैसलमेर

जैसलमेर जिले में इस साल सूखे और अभाव की गंभीर परिस्थितियों 
से निपटने के लिए जिला प्रशासन पूरी तरह एक्शन मोड में आ गया 
है। आपदा प्रबंधन सहायता एवं नागरिक सुरक्षा विभाग के निर्देशों की 
अनुपालना में जिलेभर में कुल 61 नए चारा डिपो खोले जाने की 
प्रशासनिक स्वीकृति जारी कर दी गई है। इस फैसले से ग्रामीण इलाकों 
और दूर-दराज की ढाणियों में पशुपालन से जुड़े किसानों को बड़ी 
राहत मिलने की उम्मीद है, क्योंकि लगातार कम बारिश और सूखे के 
कारण चारे का संकट गहराता जा रहा था। प्रशासन के इस कदम से 
अब जरूरतमंद पशुपालकों को तय नियमों के तहत रियायती दरों पर 
चारा उपलब्ध हो सकेगा।

बीकानेर: नाम वापसी के बाद  
226 प्रत्याशी मैदान में

जूम न्यूज } बीकानेर

बीकानेर में पंचायती राज आम चुनाव-2026 के तीसरे चरण के तहत 
श्रीडूंगरगढ़, लूणकरणसर और रीड़ी पंचायत समितियों के 63 सदस्यों 
के निर्वाचन के लिए नाम वापसी की प्रक्रिया पूरी हो गई है। सोमवार 
को 26 अभ्यर्थियों ने अपने नामांकन वापस ले लिए। इसके बाद अब 
कुल 226 अभ्यर्थी चुनाव मैदान में रह गए हैं। नाम वापसी के बाद 
लूणकरणसर पंचायत समिति में सबसे अधिक 82 अभ्यर्थी मैदान में 
हैं। वहीं, श्रीडूंगरगढ़ में 77 और रीड़ी पंचायत समिति में 67 अभ्यर्थी 
चुनाव लड़ेंगे। सोमवार को लूणकरणसर में 15, रीड़ी में 6 और 
श्रीडूंगरगढ़ में 5 अभ्यर्थियों ने नामांकन वापस लिए।
3 नवंबर को पंचायत समिति सदस्यों के लिए मतदान: तीसरे 
चरण के तहत 2 नवंबर को मतदान दलों को रवाना किया जाएगा। 
पंचायत समिति सदस्यों के निर्वाचन के लिए 3 नवंबर को सुबह 7 
बजे से शाम 6 बजे तक मतदान होगा।
4 नवंबर को पंच-सरपंच के नामांकन, 5 को वोटिंग: पंच एवं 
सरपंच पदों के लिए 4 नवंबर को नामांकन प्रक्रिया पूरी होगी। इन पदों 
के लिए 5 नवंबर को सुबह 7 बजे से शाम 6 बजे तक मतदान कराया 
जाएगा। वहीं, उप सरपंच का चुनाव 6 नवंबर को होगा।

ब्रीफ न्यूज

जूम न्यूज } जयपुर

राजनीति में अक्सर चुनाव हारने 
के बाद प्रत्याशी अकेले पड़ जाते 
हैं, लेकिन बीकानेर में एक हारे हुए 
सरपंच प्रत्याशी के परिवार की मदद 
के लिए पूरे गांव के लोग आगे आ 
गए। जिले की गुंसाईसर ग्राम पंचायत 
में पुरखाराम की पत्नी दाखा ने 
सरपंच पद के लिए चुनाव लड़ा था। 
लेकिन वे 96 वोटों से चुनाव हार 
गईं। घर का अधिकांश पैसा चुनाव 
प्रचार में लगने के कारण परिवार की 
आर्थिक स्थिति कमजोर हो गई। जब 
इस बात की जानकारी ग्रामीणों और 
सामाजिक कार्यकर्ताओं को लगी तो 
उन्होंने परिवार की आर्थिक मदद 
करने का फैसला किया। इसके बाद 
आपसी सहयोग से 7 लाख रुपए की 
सहायता राशि जुटाई गई, जिसकी 
माला पुरखाराम को पहनाई गई। 
ग्रामीणों ने कहा- पहले परिवार की 
आर्थिक हालत संभालें, चुनाव फिर 
आएंगे और तब गांव वाले उसके 
साथ खड़े रहेंगे।

जानकारी के अनुसार, एससी 
महिला के लिए सीट रिजर्व होने 
के कारण ग्रामीणों के कहने पर 
पुरखाराम की पत्नी दाखा को चुनावी 
मैदान में उतारा गया था। उनके 
सामने मणि नामक महिला ने चुनाव 
लड़ा था। नतीजों में मणि को 1403 
और दाखा को 1309 वोट मिले। 
ऐसे में दाखा 96 वोट के अंतर से 
चुनाव हार गई। चुनाव में हुए खर्च के 
बाद परिवार की स्थिति आर्थिक रूप 
से बिगड़ गई। इसकी जानकारी गांव 
के सामाजिक कार्यकर्ता रामनिवास 
गोदारा और ग्रामीणों को पता लगी तो 
उन्होंने परिवार की मदद करने का 
फैसला किया। गांव में मुहिम चलाई 
गई और बैठक हुई। इसमें ग्रामीणों 
ने आपसी सहमति से फैसला किया 
कि वे पुरखाराम और उसके परिवार 
की मदद करेंगे और किसी भी हालत 
में अकेला नहीं छोडेंगे। ग्रामीणों ने 
आपसी सहयोग से 7 लाख रुपए 
एकत्र किए। इसके बाद बुधवार को 
पुरखाराम नायक का सम्मान करते 
हुए ग्रामीण उसके घर पहुंचे और 

500-500 नोटों की गड्डियों से बनी 
माला पहनाकर उन्हें हौंसला दिया। 
ग्रामीणों ने कहा कि यह मदद किसी 
एहसान के तौर पर नहीं, बल्कि गांव 
के बेटे के साथ खड़े होने का प्रयास 
है। ग्रामीणों ने पुरखाराम से कहा 
कि वे पहले अपनी आर्थिक स्थिति 
संभालें, चुनाव फिर आएंगे और उस 
समय गांव उनके साथ खड़ा रहेगा। 
सामाजिक कार्यकर्ता रामनिवास 
गोदारा ने कहा- पुरखाराम मामूली 
अंतर से चुनाव हारे थे।

पुरखाराम बोले- मैं गांव 
का था और हमेशा रहूंगा
पुरखाराम नायक ने ग्रामीणों का 
आभार जताते हुए कहा- मैं गांव का 
हूं और रहूंगा। गांव वालों ने जिस 
तरह मेरा साथ दिया है, मैं उसे कभी 
नहीं भूलूंगा। गांव वाले सदैव मेरे 
साथ हैं और मैं भी हमेशा गांव के 
लोगों के बीच रहूंगा। हालांकि इस 
मौके पर उनकी पत्नी दाखा भी 
भावुक हो गई।

बीकानेर के गुंसाईसर ग्राम पंचायत में पुरखाराम की पत्नी दाखा ने सरपंच पद के लिए लड़ा था चुनाव, परिवार की आर्थिक स्थिति कमजोर

सरपंची हारे प्रत्याशी को ग्रामीणों ने दिए ~7 लाख: बोले- पहले आर्थिक 
स्थिति संभाले, चुनाव फिर आएंगे; 96 वोटों से चुनाव हार गई थी पत्नी

वरिष्ठ अधिवक्ता और श्रीकोलायत 
के पूर्व विधायक आरके दास गुप्ता 
का मंगलवार सुबह हार्ट अटैक से 
निधन हो गया। वे सोमवार को एक 
केस की पैरवी के लिए जोधपुर गए 
थे। मंगलवार सुबह तबीयत बिगड़ने 
पर उन्हें अस्पताल ले जाया गया, 
जहां डॉक्टरों ने मृत घोषित कर 
दिया। बार अध्यक्ष अजय पुरोहित 
ने उनके निधन की जानकारी दी। 
उनके निधन से न्यायिक और 
राजनीतिक क्षेत्र में शोक है। आरके 
दास गुप्ता बीकानेर बार एसोसिएशन 
के सबसे ज्यादा आठ बार अध्यक्ष 
रहे। उन्होंने पांच दशक से अधिक 

समय तक वकालत की और लंबे 
समय तक न्यायिक क्षेत्र में सक्रिय 
रहे। वे बीकानेर के जनहित से जुड़े 
मुद्दों पर अदालत में पैरवी करते रहे। 
शहर में रेलवे क्रॉसिंग की समस्या 
को लेकर भी उन्होंने लंबी कानूनी 
लड़ाई लड़ी। इस मामले में उनकी 
याचिका आज भी जोधपुर हाईकोर्ट 
में विचाराधीन है।

आरके दास गुप्ता का 
राजनीतिक सफर संक्षिप्त रहा। वे 
वर्ष 1977 में कोलायत क्षेत्र से 
विधायक चुने गए थे। आपातकाल 
के दौरान उन्हें जेल भी जाना 
पड़ा था। बाद में उन्होंने सक्रिय 
राजनीति से दूरी बना ली और 
वकालत पर ध्यान केंद्रित किया। 

उन्होंने विधायक बनने के करीब 
ढाई साल बाद ही विधानसभा की 
सदस्यता से इस्तीफा दे दिया था। 
उनका कहना था कि जिस उद्देश्य 
से वे राजनीति में आए थे, वह पूरा 
नहीं हो रहा था। इसके बाद उन्होंने 
बीकानेर शहर विधानसभा सीट 
से भी चुनाव लड़ा, लेकिन उन्हें 
ज्यादा वोट नहीं मिले। यह चुनाव 

भी उन्होंने सैद्धांतिक मुद्दों को लेकर 
लड़ा था।
डूंगर कॉलेज से की थी 
बीए की पढ़ाई
आरके दास गुप्ता ने वर्ष 1964 में 
बीकानेर के डूंगर कॉलेज से बीए 
किया था। इसके बाद वर्ष 1966 
में राजस्थान विश्वविद्यालय से 
एलएलबी की डिग्री हासिल की। 
लंबे कानूनी अनुभव और बार 
एसोसिएशन में आठ बार अध्यक्ष 
की जिम्मेदारी निभाने के कारण 
बीकानेर के अधिवक्ता समुदाय में 
उनकी विशिष्ट पहचान रही। उनके 
निधन से न्यायिक और राजनीतिक 
क्षेत्र में शोक है।

मेघवाल व गोदारा ने 
जताया शोक
केंद्रीय कानून मंत्री और बीकानेर के 
सांसद अर्जुनराम मेघवाल ने गुप्ता 
के निधन पर शोक जताया है। केंद्रीय 
मंत्री की ओर से एक पुष्पचक्र भी 
उनकी पार्थिव देह पर अर्पित किया 
गया। अपने शोक संदेश में मेघवाल 
ने कहा कि गुप्ता मूल्य आधारित 
राजनीति के जीवंत प्रतीक थे। 
केबिनेट मंत्री सुमित गोदारा ने भी 
गुप्ता के निधन पर शोक जताया 
है। गोदारा ने कहा कि विधि क्षेत्र में 
उनके कार्य को हमेशा याद किया 
जाएगा। वो सिद्धांतों के तहत ही हर 
काम को करते थे।

पूर्व विधायक आरके दास गुप्ता का निधन: 1977 में कोलायत से 
MLA रहे, आपातकाल में जेल भी गए, अचानक बिगड़ी तबीयत

डीडवाना जिले में मामूली कहासुनी 
के बाद चाचा ने 16 साल की भतीजी 
को कुल्हाड़ी से काट दिया। आरोपी 

ने नाबालिग 
भतीजी पर 
कुल्हाड़ी से 
एक के बाद 
एक 40 
वार किए। 
नाबालिग 

की मौके पर ही मौत हो गई। पोती 
को बचाने के लिए दादी आई तो 
आरोपी ने उस पर भी हमला कर 
दिया, जिसके कारण वह भी घायल 

हो गईं। हमले के बाद आरोपी 
कुल्हाड़ी मौके पर छोड़कर फरार हो 
गया। आरोपी का मोबाइल घर पर 
था। सूचना पर पुलिस मौके पहुंची 
और आरोपी की तलाश शुरू की। 
खेतों की तरफ जाते समय रास्ते में 
कीटनाशक की खाली बोतल मिली। 
कुछ दूर आगे आरोपी बेहोशी की 
हालत में मिला। घटना खुनखुना 
थाना इलाके के कल्याणपुरा गांव 
की है।

एसपी डॉ. प्यारेलाल शिवरान 
ने बताया- आरोपी ओमप्रकाश 
(40) मंगलवार दोपहर करीब 1 
बजे कुल्हाड़ी लेकर अपने चचेरे 
भाई भूराराम के घर पहुंचा। किसी 

बात को लेकर ओमप्रकाश और 
अक्षिता के बीच कहासुनी हो हुई। 

विवाद बढ़ने पर ओमप्रकाश ने 
कुल्हाड़ी से अक्षिता पर करीब 40 

वार किए। नाबालिग की मौके पर 
ही मौत हो गई।

हत्या की सूचना पर खुनखुना 
थाना पुलिस मौके पर पहुंची और 
घटना की जानकारी ली। पुलिस 
टीम ने FSL और MOB टीम 
की मदद से मौके से सबूत जुटाए। 
घायल तुलछा देवी को कुचामन 
हॉस्पिटल पहुंचाया और शव 
मॉर्च्युरी में रखवाया। आरोपी को 
पकड़ने के लिए पुलिस खेतों की 
तरफ गई तो रास्ते में कीटनाशक 
की खाली बोतल मिली। कुछ दूर 
चलने के बाद आरोपी मिल गया, 
जो बेहोशी की हालत में था। उसे 
डीडवाना अस्पताल पहुंचाया, जहां 

प्राथमिक इलाज के बाद सीकर रेफर 
कर दिया। एसपी ने बताया- दोनों 
के बीच विवाद किस बात को लेकर 
हुआ और आरोपी ने नाबालिग की 
हत्या क्यों की। आरोपी के बयान 
और जांच के बाद ही कारणों की 
वजह स्पष्ट हो सकेगी। घटना से 
जुड़े सभी पहलुओं की पड़ताल की 
जा रही है। जानकारी के अनुसार- 
आरोपी और मृतका एक ही परिवार 
के हैं और रिश्ते में चाचा-भतीजी 
हैं। ओमप्रकाश खेती बड़ी का काम 
करता है। घटना के समय नाबालिग 
की मां खेती के काम से घर से 
बाहर गई हुई थी। नाबालिग का पिता 
विदेश में काम करता है।

चाचा ने नाबालिग भतीजी को कुल्हाड़ी से काटा: एक के बाद एक 40 
वार किए; आरोपी ने जहर पीकर सुसाइड करने की कोशिश की

श्रीगंगानगर विधायक बिहाणी 
ने फूड सेफ्टी टीम को भगाया

इंस्पेक्टर बोलीं- ड्राई फ्रूट्स के सैंपल नहीं लेने दिए,  
धमकी दी; MLA बोले- बिना परमिशन आए थे

श्रीगंगानगर में भाजपा विधायक जयदीप 
बिहाणी ने बिना एक्सपायरी डेट और लेबलिंग 
वाले ड्राई फ्रूट्स की जांच करने पहुंची फूड 
सेफ्टी टीम को भगा दिया। दुकानदार के कॉल 
करने पर विधायक मौके पहुंचे थे। इसके 
बाद टीम बिना कार्रवाई किए लौट गई। टीम 
मंगलवार को एसएसबी रोड पर मीरा चौक 
स्थित मनुहार मेवा स्टोर पर पहुंची थी।

फूड इंस्पेक्टर नित्या शर्मा और मंजू बाला 
ने कहा- विधायक ने बदतमीजी करने के साथ 
ही धमकी दी और सरकारी काम करने से 
रोका। गाड़ी की चाबी भी निकालने का प्रयास 
किया। इस संबंध में कलेक्टर और एसपी को 
लिखित शिकायत दी गई है। वहीं, विधायक 
जयदीप बिहाणी का कहना है कि टीम के पास 
परमिशन नहीं थी। अगर ये बिना परमिशन के 
कहीं भी जा सकते हैं, तो मैं भी जा सकता हूं। 
मैं लोगों को परेशान नहीं होने दूंगा।

फूड इंस्पेक्टर नित्या शर्मा और मंजू बाला 
ने बताया - मनुहार मेवा स्टोर पर एक्सपायरी 
डेट वाले प्रोडक्ट बेचे जाने की ऑनलाइन 
शिकायत मिली थी। इसके आधार पर टीम 
जांच करने पहुंची। दुकान के पीछे काजू, 
बादाम और अन्य ड्राई फ्रूट्स की पैकिंग की 
जा रही थी। इन पैकेटों पर मैन्युफैक्चरिंग और 
एक्सपायरी डेट नहीं लिखी थी। स्टोर संचालक 
अतुल अग्रवाल ने उन्हें जांच करने से मना कर 
दिया और विधायक को फोन कर दिया।

विधायक जयदीप बिहाणी ने कहा- 
नाजायज कार्रवाई बर्दाश्त नहीं की जाएगी। 
स्वास्थ्य विभाग की टीम के पास कार्रवाई 
की परमिशन नहीं थी। अगर अधिकारियों को 
जांच के लिए परमिशन की जरूरत नहीं है, तो 
विधायक भी जहां मर्जी जाकर दखलअंदाजी 
कर सकता है। गंगानगर की जनता ने मुझ 
पर विश्वास जताया है। मैं लोगों को परेशान 
नहीं होने दूंगा। अधिकारियों को एफसीआई के 
गोदामों में रखे पुराने गेहूं की भी जांच करनी 
चाहिए, क्योंकि वहां सालों पुराना गेहूं पड़ा है।
सीएमएचओ बोले- शिकायत पर 
गई थी टीम, सैंपल नहीं लेने दिया
सीएमएचओ डॉ. अजय सिगला ने बताया- 
विभाग को वॉट्सएप नंबर पर खिलाफ 
शिकायत मिली थी। फूड इंस्पेक्टर नित्या 
शर्मा और मंजू बाला मौके पर पहुंची थीं। 
इनके साथ स्वास्थ्य विभाग का भी एक 
कर्मचारी था। जांच में शिकायत सही पाई 
गई। काजू-बादाम को खाद्य सुरक्षा अधिनियम 
का उल्लंघन करते हुए बेचा जा रहा था। 
व्यापारी अतुल अग्रवाल से सैंपल लेने की 
बात कही गई, लेकिन उन्होंने और उनकी 
पत्नी ने टीम का विरोध किया और सैंपल देने 
से इनकार कर दिया। इस दौरान राजकार्य में 
बाधा पहुंचाई गई। दोनों महिला अधिकारियों 
ने पुलिस और प्रशासन को लिखित शिकायत 
दी है और उच्चाधिकारियों को भी मामले से 
अवगत कराया गया है।

सीकर उपभोक्ता  
आयोग का आदेश

जूम न्यूज } सीकर

खंडेला में परिवादी को पट्टा जारी नहीं 
करने के मामले में जिला उपभोक्ता 
विवाद प्रतितोष आयोग सीकर ने 
सख्त रुख अपनाया है। आयोग 
ने आदेशों की पालना नहीं होने पर 
खंडेला एसडीएम ज्योत्स्ना खेड़ा के 
खिलाफ गिरफ्तारी वारंट जारी किया 
है। वहीं सीकर जिला कलेक्टर आशीष 
मोदी को समन जारी कर 29 अक्टूबर 
को व्यक्तिगत रूप से उपस्थित होने 
के निर्देश दिए हैं। मामला खंडेला के 
कांवट रोड निवासी भोलूराम को पट्टा 
जारी करने से जुड़ा है। अधिवक्ता 

सुरेंद्र शर्मा के अनुसार- जिला 
उपभोक्ता आयोग ने 31 मई 2012 
को नगर पालिका खंडेला, सहायक 
जिला कलेक्टर खंडेला और जिला 
कलेक्टर सीकर को परिवादी को पट्टा 
जारी करने के आदेश दिए थे। आदेश 
की पालना नहीं होने पर भोलूराम ने 
2014 में आयोग के समक्ष अवमानना 
प्रकरण पेश किया था। मामले में नगर 
पालिका खंडेला, एसडीएम खंडेला 
और जिला कलेक्टर सीकर ने राज्य 
उपभोक्ता आयोग में अपील की थी। 
राज्य आयोग ने 17 दिसंबर 2013 
को परिवादी को एक महीने के भीतर 
पट्टा जारी करने के निर्देश दिए थे। 
इसके बावजूद पट्टा जारी नहीं होने पर 
परिवादी ने हाईकोर्ट जयपुर में याचिका 
दायर की।

हाईकोर्ट ने तीन महीने में 
निस्तारण के दिए थे निर्देश
हाईकोर्ट जयपुर ने 28 अक्टूबर 
2025 को जिला उपभोक्ता आयोग 
सीकर को अवमानना शिकायत का 
तीन महीने में निस्तारण करने के 
निर्देश दिए थे। इसके बावजूद मामले 
में कार्रवाई नहीं होने और संबंधित 
अधिकारियों के आयोग के समक्ष 
उपस्थित नहीं होने पर सख्त कार्रवाई 
की गई। जिला उपभोक्ता विवाद 
प्रतितोष आयोग के अध्यक्ष अजय 
कुमार बंसल और सदस्य नीतू जांगिड़ 
ने एसडीएम के खिलाफ गिरफ्तारी 
वारंट जारी करने और जिला कलेक्टर 
को समन जारी कर व्यक्तिगत रूप से 
तलब करने के आदेश दिए।

पट‌्टा जारी नहीं किया, SDM के खिलाफ 
गिरफ्तारी वारंट: सीकर कलेक्टर को समन

जूम न्यूज } सीकर

सीकर में हनीट्रैप गैंग के 2 आरोपी चचेरे 
भाइयों को उद्योग नगर थाना पुलिस 
ने गिरफ्तार किया है। इन्होंने अपनी 
गैंग के लोगों के साथ मिलकर जयपुर 
के एक होटल कारोबारी को सीकर में 
फ्लैट पर बुलाकर लूटा था। पुलिस अब 
मास्टरमाइंड युवक और युवती सहित 
गैंग के अन्य लोगों की तलाश कर रही 
है। SHO राजेश कुमार बुडानिया ने 
बताया- जयपुर के रहने वाले एक होटल 
कारोबारी ने 18 अक्टूबर को मुकदमा 
दर्ज करवाया था। इसमें बताया था कि 
इंस्टाग्राम पर संजना कल्याण नाम की 
एक लड़की से बातचीत होती थी। युवती 

ने 17 अक्टूबर को मुझे मिलने के लिए 
सीकर बुलाया। उस लड़की ने होटल 
कारोबारी को सीकर में यूनिक अनमोल 
रेजिडेंसी के एक फ्लैट की लोकेशन 
भेजी। ऐसे में होटल कारोबारी फ्लैट पर 
पहुंच गया।

पुलिस ने एरिया में लगे सीसीटीवी 
फुटेज और टेक्निकल सोर्सेज के आधार 
पर चूरू के सिद्धमुख के चुबकीयागढ़ में 
दबिश देकर आरोपी निरंजन उर्फ निंजू 
(21) पुत्र विनोद जाट और उसके 
चचेरे भाई निखिल जाट (20) पुत्र 
सुरेश को गिरफ्तार कर लिया। पीड़ित ने 
शिकायत में बताया- 10 से 15 मिनट 
बाद वहां 8 से 10 लड़के आए, जिन्होंने 
युवती को बाहर भेज दिया। इसके बाद 

रूम को लॉक करके मेरे साथ मारपीट 
करना शुरू की। आरोपियों ने कनपटी पर 
पिस्टल लगाकर सोने की चेन, सोने की 
अंगूठी, सोने का कड़ा, IPHONE 17 
PRO और 25 हजार रुपए लूट लिए। 
साथ ही धमकी देते हुए कहा कि 2 लाख 
रुपए और दे देना। हमारा आदमी तुम्हारी 
होटल पर आएगा, उसको पैसे देना। यदि 
पैसे नहीं दिए तो रेप का केस लगाएंगे। 
पुलिस में कार्रवाई की तो तेरे को जान से 
मार देंगे। पुलिस के अनुसार- अब तक 
की जांच में सामने आया कि आरोपी 
निरंजन हनीट्रैप गैंग के मास्टरमाइंड 
अनिल का परिचित था। अनिल और 
उसके पड़ोस के गांव की रहने वाली 
युवती ने पूरा प्लान बनाया। 

जूम न्यूज } झुंझुनूं

पंचायतीराज चुनाव के दूसरे चरण के 
मतदान की तैयारियां पूरी कर ली गई हैं। 
बुधवार को झुंझुनूं जिले की 6 पंचायत 
समितियों और जिला परिषद के 16 वार्डों 
में मतदान होगा। इसके लिए मंगलवार 
को सेठ मोतीलाल कॉलेज परिसर से 
मतदान दलों को ईवीएम, बैलेट पेपर 
और निर्वाचन सामग्री देकर निर्धारित 
मतदान केंद्रों के लिए रवाना किया गया। 
604 मतदान केंद्रों पर 5 लाख 65 

हजार 634 मतदाता अपने मताधिकार 
का इस्तेमाल करेंगे। इनमें 2 लाख 93 
हजार 676 पुरुष और 2 लाख 71 हजार 
958 महिला वोटर्स हैं।

मतदान सुबह 7 बजे से शाम 6 बजे 
तक होगा। जिला निर्वाचन अधिकारी डॉ. 
अरुण गर्ग ने अधिकारियों को मतदान 
केंद्रों पर स्वतंत्र, निष्पक्ष और शांतिपूर्ण 
मतदान सुनिश्चित करने के निर्देश दिए 
हैं। दूसरे चरण में झुंझुनूं, चिड़ावा, 
सूरजगढ़, सिंघाना, पिलानी और बुहाना 
पंचायत समितियों में पंचायत समिति 

सदस्यों के 102 वार्डों में मतदान होगा। 
इसके साथ जिला परिषद के 16 वार्डों के 
लिए भी मतदाता वोट डालेंगे। इन क्षेत्रों 
में कुल 167 ग्राम पंचायतें और 1,577 
ग्राम पंचायत वार्ड शामिल हैं। मतदान के 
लिए 604 बूथ बनाए गए हैं। जिले में 
मतदान व्यवस्था संभालने के लिए 50 
सेक्टर मजिस्ट्रेट लगाए गए हैं। वहीं, 52 
मतदान केंद्र क्रिटिकल श्रेणी में रखे गए 
हैं। जिला परिषद और पंचायत समिति 
सदस्यों के लिए बुधवार को ईवीएम से 
मतदान कराया जाएगा। 

झुंझुनूं: जिले के 5.65 लाख वोटर्स आज चुनेंगे पंचायत 
समिति सदस्य, 604 बूथों पर ईवीएम से वोटिंग होगी

हनीट्रैप गैंग के आरोपी चचेरे भाई गिरफ्तार
होटल कारोबारी को मारपीट कर लूटा था; मास्टरमाइंड आरोपी-युवती की तलाश

